


ZENIČKO-DOBOJSKI KANTON  

  MINISTARSTVO FINANSIJA       

                                 

PRIJEDLOG 

 

 

 

 

 

 

 

 

 

 

 

 

 

 

 

 

 

 

 

Z A K O N 

O IZMJENAMA I DOPUNAMA ZAKONA O IZVRŠAVANJU BUDŽETA  

ZENIČKO-DOBOJSKOG KANTONA ZA 2022. GODINU 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Juli, 2022. godine 



  

 

PRIJEDLOG 

 

Na osnovu člana 37. stav 1. tačka f) i g) Ustava Zeničko-dobojskog kantona, 

Skupština Zeničko-dobojskog kantona, na ____sjednici, održanoj dana ___________    donosi 

                                                   

 

 

Z A K O N 

O IZMJENAMA I DOPUNAMA ZAKONA O IZVRŠAVANJU BUDŽETA ZENIČKO-

DOBOJSKOG KANTONA ZA 2022. GODINU 

 

 

 

Član 1. 

(Izmjene člana 9. Zakona) 

U Zakonu o izvršavanju Budžeta Zeničko-dobojskog kantona za 2022. godinu 

(“Službene novine Zeničko-dobojskog kantona”, broj: 1/22), u članu 9., stav (2) i (3), 

mijenjaju se i glase: 

 

“(2) Gornji iznos ukupnog novog unutrašnjeg i vanjskog zaduživanja Kantona u 2022. 

godini iznosi do 13.000.000,00 KM i pripadajuće kamate, i to u svrhu finansiranja budžetskog 

deficita Kantona.  

 (3) Obaveze iz osnova tekućih oplata duga Zeničko-dobojskog kantona u 2022. godini 

po osnovu vanjskog i unutrašnjeg duga utvrđene Budžetom Kantona za 2022. godinu prema 

otplatnim planovima kreditora iznose ukupno 19.200.000,00 KM.” 

 

Član 2. 

(Dopuna člana 24. Zakona) 

U članu 24., iza riječi “Nabavka opreme”, dodaju se zarez i riječi “Rekonstrukcija i 

investiciono održavanje”. 

 

Član 3. 

(Dopuna člana 26. Zakona) 

U članu 26., iza stava (1), dodaje se novi stav (2), koji glasi: 

 

“(2) Sredstva utvrđena u razdjelu 16, budžetska organizacija 01, potrošačka jedinica 

0001 Budžeta – Ministarstvo za pravosuđe i upravu – Pozicija “Tekući transferi drugim 

nivoima vlasti – Odbor državne službe za žalbe”, koristit će se prema aktima koje donosi 

Vlada Kantona.” 

 

Član 4. 

(Dopuna člana 28. Zakona) 

U članu 28., iza stava (2), dodaje se novi stav (3), koji glasi: 

 

“(3) Sredstva utvrđena u razdjelu 18, budžetska organizacija 01, potrošačka jedinica 

0001 Budžeta – Ministarstvo za privredu – Pozicija “Tekući transfer za razvoj turizma iz 

prihoda od boravišne takse” – namjenska sredstva, koristit će prema programu utroška, 

odnosno prema aktima koje donosi Vlada Kantona.” 

 

 

 



  

 

Član 5. 

(Dopuna člana 36. Zakona) 

U članu 36., iza riječi “Kapitalni transferi drugim nivoima vlasti”, dodaju se zarez i 

riječi “Kapitalni transferi neprofitnim organizacijama”. 

 

 

Član 6. 

(Dopuna člana 45. Zakona) 

U članu 45., u stavu (2), iza riječi “Rekonstrukcija i investiciono održavanje” – 

budžetska sredstva”, dodaju se zarez i riječi “Nabavka opreme” – budžetska sredstva”. 

 

 

Član 7. 

(Izmjena člana 50. Zakona) 

U članu 50., stav (5), mijenja se i glasi: 

“Uplaćene i/ili prenesene pomoći, donacije, vlastiti prihodi, namjenski prihodi, 

transferi za posebne namjene između korisnika javnih sredstava, kao i kreditna sredstva koja 

su doznačena na Jedinstveni račun trezora mogu se izvršavati do visine uplaćenih, odnosno 

prenesenih sredstava, po odlukama Vlade Kantona, a na prijedlog budžetskog korisnika.”. 

 

 

Član 8. 

(Stupanje na snagu) 

Zakon stupa na snagu narednog dana od dana objavljivanja u “Službenim novinama 

Zeničko-dobojskog kantona” . 

 

 

 

 

 

 

 

Broj:                                                                                                      PREDSJEDAVAJUĆI                         

Datum, 

Z e n i c a                                                                                                      Ćazim Huskić 

 

 

 

 

 

 

 

 

 

 

 

 

 

 

 

 



  

 

 
O B R A Z L O Ž E NJ E 

 

            

I USTAVNI OSNOV 

 

Ustavni osnov za donošenje ovog zakona sadržan je u članu 37. stav 1. tačka f) i g) Ustava 

Zeničko-dobojskog kantona. 

 

 

II RAZLOZI ZA DONOŠENJE I OBRAZLOŽENJE PRAVNIH RJEŠENJA 

 

Članom 7. stav 2. Zakona o budžetima u Federaciji Bosne i Hercegovine („Službene novine 

Federacije Bosne i Hercegovine“, broj: 102/13, 9/14-isp., 13/14, 8/15, 91/15, 102/15, 104/16, 5/18, 

11/19, 99/19 i 25a/22) je propisano da se zbog potrebe bližeg uređivanja načina izvršavanja Budžeta 

za tekuću fiskalnu godinu, donosi Zakon o izvršavanju budžeta kojim se definiše struktura prihoda, 

primitaka, te rashoda i izdataka budžeta i njegovo izvršavanje, prava i obaveze korisnika budžetskih 

sredstava, ovlaštenja Vlade, Ministarstva finansija i Ministra finansija u izvršavanju budžeta za tekuću 

godinu i ostala pitanja bitna za izvršenje Budžeta. 

 

Skupštine Zeničko-dobojskog kantona je donijela Budžet Zeničko-dobojskog kantona za 

2022. godinu i Zakon o izvršavanju Budžeta Zeničko-dobojskog kantona za 2022. godinu (“Službene 

novine Zeničko-dobojskog kantona”, broj: 1/22). 

 

Imajući u vidu da je u međuvremenu na osnovu prijedloga pojedinih budžetskih korisnika u 

Prijedlogu Izmjena i dopuna Budžeta Zeničko-dobojskog kantona za 2022. godinu, između ostalog, 

planirano i uvođenje novih pozicija/stavki u Budžetu, to iziskuje i odgovarajuće izmjene i dopune u 

Zakona o izvršavanju Budžeta Zeničko-dobojskog kantona za 2022. godinu 

 

S tim u vezi pripremljen je Prijedlog Zakona o izmjenama i dopunama Zakona o izvršavanju 

Budžeta Zeničko-dobojskog kantona za 2022. godinu. 

 

U skladu sa članom 140. Poslovnika Skupštine Zeničko-dobojskog kantona – Treći prečišćeni 

tekst („Službene novine Zeničko-dobojskog kantona“, broj: 14/18, 18/18- Isp., 7/19 i 7/20), predlaže 

se upućivanje Prijedloga Zakona o izmjenama i dopunama Zakona o izvršavanju Budžeta Zeničko-

dobojskog kantona za 2022. godinu u skupštinsku proceduru po skraćenom postupku, u formi 

prijedloga, zbog toga što nije u pitanju složen i obiman zakon. 

 

 

 

III FINANSIJSKI EFEKTI  

  

Za donošenje Prijedloga Zakona o izmjenama i dopunama Zakona o izvršavanju Budžeta 

Zeničko-dobojskog kantona za 2022. godinu planirana su finansijska sredstva u Budžetu Zeničko-

dobojskog kantona za 2022. godinu. 

 

 




























